
Монгол Улсын Их Хурлын 2021 оны хаврын ээлжит 

чуулганы Нийгмийн бодлогын байнгын хорооны 

5 дугаар сарын 27-ны өдөр /Пүрэв гараг/-ийн 
хуралдааны товч тэмдэглэл


Нийгмийн бодлогын байнгын хорооны дарга М.Оюунчимэг ирц, хэлэлцэх асуудлын дарааллыг танилцуулж, хуралдааныг даргалав.

Коронавируст халдвар /КОВИД-19/-ын цар тахлын нөхцөл байдалтай холбогдуулан Засгийн газраас Гамшгаас хамгаалах тухай хуулийн дагуу өндөржүүлсэн бэлэн байдлын зэрэгт шилжүүлсэн тул Монгол Улсын Их Хурлын чуулганы хуралдааны дэгийн тухай хуулийн 6 дугаар зүйлд зааснаар Байнгын хорооны хуралдааныг цахим хэлбэрт шилжүүлж, Нийгмийн бодлогын байнгын хорооны дарга М.Оюунчимэг, Улсын Их Хурлын гишүүн С.Чинзориг нар “Жанжин Д.Сүхбаатар” танхимаас, бусад гишүүд MyParliament программ болон цахим хуралдааны программыг ашиглан Байнгын хорооны хуралдаанд цахимаар оролцов.
Хуралдаанд ирвэл зохих 16 гишүүнээс 10 гишүүн цахим хуралдааны программын ирцэд бүртгүүлж, 62.5 хувийн ирцтэйгээр хуралдаан 12 цаг 00 минутад Төрийн ордны “Жанжин Д.Сүхбаатар” танхимд эхлэв.

Чөлөөтэй: Б.Баярсайхан, Б.Бейсен, Ч.Ундрам;
Эмнэлгийн чөлөөтэй: Ц.Мөнх-Оргил.
Нэг.Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл /Улсын Их Хурлын гишүүн Т.Энхтүвшин нарын 5 гишүүн 2021.05.13-ны өдөр өргөн мэдүүлсэн, эцсийн хэлэлцүүлэг/

Хэлэлцэж буй асуудалтай холбогдуулан Хөдөлмөр, нийгмийн хамгааллын сайд А.Ариунзаяа, Хөдөлмөр, нийгмийн хамгааллын яамны Бодлого, төлөвлөлтийн газрын дарга А.Хишигбаяр, Нийгмийн даатгалын ерөнхий газрын дарга Д.Зоригт нар цахимаар оролцов.


Хуралдаанд Улсын Их Хурлын Тамгын газрын Хууль, эрх зүйн газрын Зөвлөхүүдийн албаны зөвлөх М.Отгон, мөн газрын Байнгын хорооны асуудал хариуцсан хэлтсийн Нийгмийн бодлогын байнгын хороо хариуцсан ахлах зөвлөх Б.Цогзолбаяр нар байлцав.

Хуулийн төсөлтэй холбогдуулан Улсын Их Хурлын гишүүдээс асуулт гараагүй болно.


Байнгын хорооноос гарах танилцуулгыг Улсын Их Хурлын гишүүн Ц.Сандаг-Очир Улсын Их Хурлын чуулганы нэгдсэн хуралдаанд танилцуулахаар тогтов.
Хуралдаан 4 минут үргэлжилж, 16 гишүүнээс 12 гишүүн хүрэлцэн ирж, 75.0 хувийн ирцтэйгээр 12 цаг 04 минутад өндөрлөв.

Тэмдэглэлтэй танилцсан:

НИЙГМИЙН БОДЛОГЫН БАЙНГЫН


ХОРООНЫ ДАРГА                                                             М.ОЮУНЧИМЭГ


Тэмдэглэл хөтөлсөн:

ХУРАЛДААНЫ ТЭМДЭГЛЭЛ

ХӨТЛӨХ АЛБАНЫ ШИНЖЭЭЧ


                   П.МЯДАГМАА

 
МОНГОЛ УЛСЫН ИХ ХУРЛЫН 2021 ОНЫ ХАВРЫН ЭЭЛЖИТ

ЧУУЛГАНЫ НИЙГМИЙН БОДЛОГЫН БАЙНГЫН ХОРООНЫ
          5 ДУГААР САРЫН 27-НЫ ӨДӨР /ПҮРЭВ ГАРАГ/-ИЙН

       ХУРАЛДААНЫ ДЭЛГЭРЭНГҮЙ ТЭМДЭГЛЭЛ

М.Оюунчимэг: Нийгмийн бодлогын байнгын хорооны гишүүдийн олонх хүрэлцэн ирж ирц 62 хувьтай бүрдсэн тул Нийгмийн бодлогын байнгын хорооны 2021 оны 5 дугаар сарын 27-ны өдрийн хуралдааныг нээснийг мэдэгдье. 
Өнөөдрийн хуралдаанд танхимаар болоод цахимаар гишүүд оролцож байна. Чуулганы хуралдааны дэгийн тухай хуулийн дагуу хуралдаанд ирсэн гишүүдийнхээ нэрсийг танилцуулъя. 

Батлут гишүүн цахимаар оролцож байна, С.Ганбаатар гишүүн цахимаар оролцож байна, Б.Жаргалмаа гишүүн цахимаар оролцож байна, Сандаг-Очир гишүүн цахимаар оролцож байна, Сарангэрэл гишүүн цахимаар оролцож байна, Одонтуяа гишүүн ирсэн байна, Туваан гишүүн цахимаар оролцож байна. Чинбүрэн гишүүн цахимаар, Чинзориг гишүүн цахимаар оролцож байна. 
Байнгын хорооны хуралдаанаар хэлэлцэх асуудлаа танилцуулъя. 
Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төсөл, Улсын Их Хурлын гишүүн Энхтүвшин нарын 5 гишүүн 2021 оны 5 дугаар сарын 13-ны өдөр өргөн мэдүүлсэн, эцсийн хэлэлцүүлэг байгаа. 

Энэ хэлэлцэх асуудалтай холбоотой саналтай гишүүд байна уу? Алга байна. 

Улсын Их Хурлын гишүүн Т.Энхтүвшин нарын 5 гишүүнээс 2021 оны 5 дугаар сарын 13-ны Улсын Их Хуралд өргөн мэдүүлсэн Нийгмийн даатгалын тухай хуулиудыг хэрэглэх журмын тухай хуульд өөрчлөлт оруулах тухай хуулийн төслийн эцсийн хэлэлцүүлгийг Нийгмийн бодлогын байнгын хороо хийж байна. Хуулийн төслийн анхны хэлэлцүүлгийг 2021 оны 5 дугаар сарын 27-ны өдрийн нэгдсэн чуулганаар хэлэлцэж Байнгын хороонд эцсийн хэлэлцүүлэгт бэлтгүүлэхээр шилжүүлсэн байгаа. 

Зарчмын зөрүүтэй саналыг хуулийн төсөлд шигтгэсэн эцсийн хэлэлцүүлгийн төслийг Байнгын хорооны гишүүдэд цахимаар хүргүүлсэн байгаа. Гишүүд маань материалтайгаа танилцсан байх. 

Эцсийн хэлэлцүүлэгтэй холбогдуулан асуулт асуух гишүүд байна уу. Алга байна. 

Өнөөдрийн хуралдаанд бас Хөдөлмөр, нийгмийн хамгааллын сайд Аюушийн Ариунзаяа Хөдөлмөр, нийгмийн хамгааллын яамны Бодлого, төлөвлөлтийн газрын дарга Хишигбаяр, Нийгмийн даатгалын ерөнхий газрын дарга Зоригт нар цахимаар оролцож байгаа гишүүдээ дуулгая. 

Хэлэлцэх асуудалтай холбоотой асуулт асууж, үг хэлэх гишүүд алга байна. 

Үүгээр бид хэлэлцэх ёстой асуудлаа хэлэлцлээ, дэмжлээ. Эцсийн хэлэлцүүлгийг хийлгээ гэж үзэж байна. 

Хуулийн төслийн эцсийн хэлэлцүүлгийг хийсэн Байнгын хорооны санал, дүгнэлтийг Улсын Их Хурлын чуулганы нэгдсэн хуралдаанд илтгэх гишүүнээр Улсын Их Хурлын гишүүн Сандаг-Очир гишүүн танилцуулах уу? Амжих уу? 

Сандаг-Очир гишүүнийг томиллоо. 

Үүгээр өнөөдрийн Нийгмийн бодлогын байнгын хорооны хэлэлцэх асуудал дуусаж байна. 

Хуралд идэвхтэй оролцсон гишүүддээ баярлалаа. 

Мөн ажлын хэсгийнхэнд баярлалаа. 

Дууны бичлэгээс буулгасан: 

ХУРАЛДААНЫ ТЭМДЭГЛЭЛ 

ХӨТЛӨХ АЛБАНЫ ШИНЖЭЭЧ

                 П.МЯДАГМАА
PAGE  
4

